 Y Tŷ Bach/Y toiled
Mae’n bwysig bod y siaradwr/cyfranwyr yn siarad yn eu tafodiaith naturiol. Mae croeso i chi addasu yr eirfa, y brawddegau a’r darnau i wneud y gwasanaeth yn addas i’ch anghenion, dim ond i chi gadw’n ffyddlon i’r brif neges.
PowerPoint: mae yna sleidiau Ppt sy’n angenrheidiol ar gyfer y cyflwyniad.  
Sleid un: Cwestiwn: “Pa mor aml wyt ti’n mynd?” A llun o dŷ bach cyffredin.
· Faint o weithiau dych chi’n mynd i’r toiled mewn diwrnod? 3 gwaith, 4 gwaith? Mwy o weithiau? Llai? 

· Mewn blwyddyn,  fe awn ni i gyd i’r tŷ bach tua 1,000 – 1,500 o weithiau. 
· Mae mynd i’r tŷ bach yn rhan hollol naturiol o fod yn fyw. Rydyn ni’n bwyta ac yfed, felly mae’n rhaid i ni fynd i’r tŷ bach.
· Pa fath o doiled sydd gennych chi adre? 
· Un plaen, syml fel hyn? 
Sleid 2: Toiled ffansi
· Neu gorsedd ffansi/grand fel hyn?
Sleid 3: Toiled symudol
· Neu toiled sy’n symud o le i le ar gefn beic fel hwn?
Sleid 4: Toiled o Siapan
· Falle bod rhywun yma wedi defnyddio un o’ r rhain? Toiled sy’n dwll yn y llawr gyda lle i roi eich traed bob ochr iddo. Mae’n dipyn o gamp i’w ddefnyddio’n iawn!!!
· Ond, dyma gwestiwn mwy difrifol. Be fyddech chi’n wneud heb doiled o gwbl? 
Sleid 5: Llygredd a blerwch
· I filiynau, na, BILIYNAU, o bobl mewn gwledydd tebyg i Burundi yn Affrica, does yna ddim toiledau ar gael o gwbl. Mae pawb yn gorfod mynd i’r tŷ bach yn yr afon, wrth ochr y ffordd neu mewn cae. Mae rhai pobl yn palu twll – ond mae’n llenwi’n gyflym. Mae rhai pobl yn defnyddio bag plastig ac wedyn yn ei daflu.

· Meddyliwch am y ‘mess’, yr oglau (arogl), a’r heintiau sy’n lledu oherwydd nad ydy popeth yn lân. Mae miloedd o bobl yn mynd yn sâl a marw – bob dydd – am nad oes ganddyn nhw rhywle diogel a glân i fynd i’r tŷ bach. Does ganddyn nhw unlle i olchi eu dwylo chwaith.
· Mae merched ifanc y gorfod cerdded yn bell, weithiau i ganol y goedwig i gael rhywle preifat i fynd i’r tŷ bach. Ond mae hyn yn beryglus. 
· Mae llawer o ferched yn stopio mynd i’r ysgol am nad oes toiledau preifat yno iddyn nhw. Fedrwch chi ddychmygu beth fyddai’n digwydd petai yna ddim toiledau yn yr ysgol?
· Medrwn ni helpu drwy efeillio ein tŷ bach ni hefo tŷ bach yn Burundi.

Sleid 6: Map yn dangos Burundi

· Gwlad yn Affrica ydy Burundi. Bu rhyfela yno am 12 mlynedd. Collodd miloedd o bobl eu tai a chwalwyd ysgolion, pentrefi a threfi cyfan. 

Sleid 7 ac 8: Tai tlawd Burundi

· Mae’r rhyfela wedi dod i ben bellach, ac mae’r bobl yn dechrau ailadeiladu eu pentrefi a’u cartrefi. Ond mae nhw’n dlawd iawn. Un o’r pethau pwysicaf ydy  gwneud yn siŵr fod ganddyn nhw ddŵr glân a thoiledau. 
Sleid 9: Toiled newydd
· Mae Tearfund ac elusen o’r enw Cord yn helpu pobl i adeiladu toiled syml, mewn cwt. Nid toiled fel rydyn ni’n arfer hefo...does dim dŵr i fflysio’r tŷ bach – ond mae’r twll yn ddwfn, mae’n ddiogel a phreifat. 
Sleid 10: Bloc o doiledau ger ysgol
· Mae blociau o doiledau’n cael eu hadeiladu ger yr ysgolion, sy’n golygu fod mwy a mwy o ferched yn gallu aros yn yr ysgol i gael addysg. 
· Pam ddylen ni helpu pobl Burundi? 
Gwranda ar y stori yma ddwedodd Iesu Grist:
Stori y Samariad caredig

"Roedd dyn yn teithio i lawr o Jerwsalem i Jericho, a dyma ladron yn ymosod arno. Dyma nhw'n dwyn popeth oddi arno, ac yna ei guro cyn dianc. Cafodd ei adael bron marw ar ochr y ffordd. 
Dyma offeiriad Iddewig yn digwydd dod heibio, ond pan welodd y dyn yn gorwedd yno croesodd i ochr arall y ffordd a mynd yn ei flaen.
 A dyma un o Lefiaid y deml yn gwneud yr un peth; aeth i edrych arno, ond yna croesi’r ffordd a mynd yn ei flaen. 
Ond yna dyma Samariad yn dod i’r fan lle roedd y dyn yn gorwedd. Pan welodd e'r dyn, roedd e'n teimlo trueni drosto. Aeth ato a rhwymo cadachau am ei glwyfau, a’u trin gydag olew a gwin. Yna cododd y dyn a’i roi ar gefn ei asyn ei hun, a dod o hyd i lety a gofalu amdano yno.  Y diwrnod wedyn rhoddodd ddau ddenariws i berchennog y llety. 'Gofala amdano,' meddai wrtho, 'ac os bydd costau ychwanegol, gwna i dalu i ti y tro nesa bydda i’n mynd heibio.'
"Felly” meddai Iesu, “yn dy farn di, pa un o'r tri fu’n gymydog i'r dyn wnaeth y lladron ymosod arno?"
 Dyma’r arbenigwr yn y Gyfraith yn ateb, "Yr un wnaeth ei helpu."
Yna dywedodd Iesu, "Dos dithau a gwna’r un fath."
· Doedd y dyn o Samaria ddim yn nabod yr Iddew oedd yn gorwedd yn hanner marw ar ochr y ffordd, ond fe aeth o’i ffordd i’w helpu. Dangosodd ychydig bach o gariad Iesu Grist tuag at ei gyd-ddyn.
Sleid 11 a 12: Logo Gefeillio Toiledau, a llun o ddau dŷ bach gwahanol iawn i’w gilydd. 

· Drwy gasglu £60 fe allwn ni efeillio ein toiled ni gyda thoiled yn Burundi. Byddwn yn cael tystysgrif, a llun o’r toiled hwnnw. Cawn hyd yn oed gyfeirnod grid ar gyfer ‘Google Maps’ i weld lle’n union mae’r toiled. 
Sleid 13: Diolch.

Gweddïwn: Ein Tad, diolch i ti am yr holl bethau da rydyn ni’n eu cymryd yn ganiataol bob dydd. Diolch am lendid a dŵr glân; diolch am doiledau ac ysgolion a diolch am wlad dawel, heb ryfel.  Helpa ni i ddangos cariad Iesu drwy helpu pobl llai ffodus na ni. Amen.

